
 

 

 

КӦР'Е АВИ 
 



Дӧ кӧр'ед мәрьвәки һәбун, жь wан йе бьч'ук готә баве: «Баво, жь 

һәбука тә чь кӧ п'ара мьн дьк'әвә бьдә». 

У бав һәбук п'арәвә кьр. 

 

 
 
 

Чәнд кӧр'ед wи мәрьви һәбун? 

......................................................... 



Пәй чәнд р'ожар'а кӧр'е бьч'ук, чь п'ара wи к'әтьбу фьрот, кьрә п'әрә 

у чу wәлатәки дур. Ль wьр wи ә'мьрәки нәп'акийе дәрбаз кьр. 

Чахе һ'әму һәбука wи хьлаз бу, wи wәлатида хәлайикә гьран 
дәстпебу. Кӧр'е бьч'ук жи к'әтә һ'аләки гьран. 

 

 
 

Кӧр'е бьч'ук к'ӧда чу ? 

........................................................ 



Әw чу щәм бажарванәки wи wәлати у әви жи әw шандә бәр бәраза. 

Әwи дьхwәст зьке хwә бь хӧрәке бәраза т'ер кьра, әw жи нәдьдане. 

 

 
 

Хорт к'ӧда һатә шандьне? 

......................................................... 



Паше сәр һ'ьше хwәда һат у гот: 

«Чьqас мәрьв бь к'ьре мала баве мьнда дьхәбьтьн у нане wан 

һәйә? Ле әз вьра бьрчина дьмьрьм.Әзе р'абьм һәр'ьмә щәм баве 

хwә у бежьме: ‹Баво, мьн бәр ә'змен у бәр тә гӧнә кьр, иди нәһежа 

мә бьбьмә кӧр'е тә. Мина к'аркәрәки хwә мьн бь к'ьре һьлдә щәм хwә›». 

 

 
 
 

Кӧр' бәр ә'змен у бәр баве хwә чаwа бу? 

............................................................ 



Р'абу һатә щәм баве хwә у һәла һе дур бу, бав әw дит. Дьле wи пе 

шәwьти, р'абу у пешйа wида бәзи, әw һ'әмез кьр у р'амуса. 

Кӧр' готә баве: «Баво, мьн бәр ә'змен у бәр тә гӧнә кьр, иди нәһежа 

мә бьбьмә кӧр'е тә». 

 
 

Чахе әw һатә щәм баве хwә, бав чь кьр? 

......................................................... 



Баве wи готә хӧламед хwә: «Зу, к'ьнщед wи бехьн у йед т'әзә ле кьн, 

гӧстиле бькьнә т'ьлийе, сола жи ньга». 

 

 
 

Баве готә хӧламед хwә кӧ чь бьдьнә кӧрʼ? 

........................................................ 



«Гайе гошти биньн сәрже кьн, әм бькьн бьхwьн у ша бьн, чьмки әв 

кӧр'е мьн мьри бу у сах бу, ӧнда бьбу - һатә дитьне». 

У дәстпекьрьн ша бун. 

 

 
Чьма бав ша бу? 

......................................................... 



Ле кӧр'е wийи мәзьн к'әwшен бу у гава незики мале дьбу, дәнге 

стьрана у листьке бьһист. Жь хӧлама йәк гази щәм хwә кьр у же 

пьрси:  «Әв чь һ'әwал ә?»  

«Бьре тә һатийә, баве тә гайе гошти сәрже кьр, чьмки сах-сьламәт 

әw дит». Бьре мәзьн һерс к'әт у нәдьхwәст бьк'әта мале. 

 

 
Чахе бьре мәзьн фам кьр кӧ бьре бьч'ук сах-сәламәт һатә мале, 

әw жи ша бу? 

........................................................ 



Һьнге баве wи дәрк'әтә дәрва, һиви же дькьр кӧ бе мале. 
Кӧр' готе: «Һаqас сал әз тәрʼа qӧльх дькьм у т'ӧ щара жь гӧр'а тә 

дәрнәк'әтьмә, ле тә карәк жи нәда мьн, кӧ т'әви һәвалед хwә ша бума. 

Чахе әв кӧр'е тә һ'ат, йе кӧ һәбука тә сәр qаба хәрч' кьр, 

тә гайе гошти бона wи сәрже кьр». 

 

 
 

Кӧр'е мәзьн бона бьрә хwә ша бу ? 

.......................................................... 



Бав готә wи: «Лаwо, тӧ т'ьме т'әви мьн буйи у һәр чи мьн һәйә, йа тә 

йә. Ле әм гәрәке ша бьн у бьр'әqьсьн, чьмки әв бьре тә мьри бу у 

сах бу, ӧнда бьбу, һатә дитьне». 

 

 
 

Һәр чи баве wан һәйә йа к'е йә? 

......................................................... 


